
 

A Message to Coral Harbour Housing Authority Workers from NEU President Jason Rochon and PSAC North Regional Executive Vice President, Josée-

Anne Spirito October 2023 INK 

ᓄᓇᕗᒻᒥ ᔫᓐᓂᐊᓐᑯᑦ ᑕᐱᕇᑦ ᐊᖓᔪᖄᖓᓂᒃ ᔩᓴᓐ ᕈᓵᓐᒥᒃ ᐊᒻᒪᓗ ᒐᕙᒪᒃᑯᑦ ᐃᖃᓇᐃᔭᖅᑎᖏᓐᓄᑦ ᑲᑐᔾᔨᖃᑎᒌᑦ ᐅᐊᖕᓇᖓᓂ  

ᐊᖓᔪᖄᕐᔪᐊᑉ ᑐᒡᓕᕆᔭᖓᓂᒃ ᕼᐆᓰ−ᐋᓐ ᔅᐱᐅᕆᑑᑉ ᑐᓴᒐᒃᓴᓕᐊᖏᑦ ᑕᐃᒃᑯᓄᖓ ᓴᓪᓕᓂ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᒃ 

ᐃᖃᓇᐃᔮᖅᑎᖏᓐᓄᑦ  
ᒫᓐᓇᓵᖑᓚᐅᖅᑐᖅ ᒐᕙᒪᒃᑯᑦ ᐃᖃᓇᐃᔭᖅᑏᑦ ᑲᑐᔾᔨᖃᑎᒌᖏᑦ PSAC−ᑯᑦ/NEU−ᑯᓪᓗ ᓄᓇᕗᒻᒥ 
ᐃᖃᓇᐃᔭᖅᑏᑦ ᔫᓐᓂᐊᓐᑯᑦ ᑕᐱᕇᖏᑦ ᑕᐃᒃᑯᐊᓗ ᓴᓪᓕᓂ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ 
ᐱᖓᓱᓂᒃ ᐅᓪᓗᓂᒃ ᐊᑯᓂᐅᓂᓕᖕᒥᒃ ᐊᖀᖃᑎᒑᓱᐊᓚᐅᕐᒪᑕ. ᑎᑭᐅᑎᔪᓐᓇᓚᐅᖏᑦᑐᑦ 
ᐊᖏᖃᑎᒌᒍᑎᒃᓴᓂᒃ. 
 
ᓂᕆᐅᓚᐅᕋᓗᐊᕋᑦᑕ ᒫᓐᓇᓴᖅᑕᐃᒃᑯᐊ ᐃᖃᓗᖕᓂ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ 
ᐊᖏᕈᑕᐅᓚᐅᖅᑐᑦ ᑐᖓᕕᐅᔪᓐᓇᕐᓂᖏᓐᓂᒃ ᐊᖏᖃᑎᒌᒎᓐᓇᕐᓂᖏᓐᓂᒃ ᓴᓕᓂ ᐃᖃᓇᐃᔭᖅᑎᓄᑦ 
ᑐᕌᖓᔪᓂᒃ. ᑭᓯᐊᓂ ᐃᖃᓇᐃᔭᖅᑎᑦᑎᔪᑦ ᖃᓄᖅᑑᕈᓐᓇᓚᐅᖏᒪᑕ ᔫᓐᓂᐊᑯᓐᓄᑦ 
ᐃᓱᒪᓘᑎᒋᔭᖏᓐᓄᑦ ᐊᑭᓕᐅᓯᐊᖅᑖᕆᔭᐅᕙᒃᑐᓂᒃ ᐃᓚᖃᖅᑐᓂᒡᓗ ᐊᓯᖏᓐᓂᒃ ᐊᒻᒪᓗ 
ᐃᖃᓇᐃᔭᖅᑎᑦᑎᔪᑦ ᐊᖏᕈᑎᖃᓚᐅᖏᒥᔪᑦ ᐱᐅᓂᖅᓴᐅᔭᕆᐊᖃᕐᓂᖏᓐᓂᒃ 
ᐃᖃᓇᐃᔭᖅᑎᐅᑲᐃᓐᓇᖅᑐᑦ ᖃᓄᐃᓕᖓᑎᑕᐅᕙᖕᓂᖏᑦ ᐃᖃᓇᐃᔭᖅᑎᐅᓂᖏᓐᓂ. ᐊᓯᖏᑦᑕᐅᖅ 
ᐃᓱᒪᓘᑕᐅᔪᑦ ᓱᓕ ᐊᖏᖃᑎᒌᒎᑕᐅᓯᒪᖏᒻᒥᔪᑦ.  
 
ᐊᑐᐃᓐᓇᐅᓂᐊᖅᑐᒍᑦ ᐱᓕᕆᕕᖕᓂᒃ ᒪᑐᓯᒪᑎᑦᑎᔪᓐᓇᕐᓂᖅ ᐱᔭᕆᐊᖃᕋᑦᑕ 
 
ᐊᒥᓲᓂᖅᓴᒻᒪᕆᐅᓪᓗᑎᒃ ᓂᕈᐊᓚᐅᖅᑐᑦ ᐃᑲᔪᖅᓱᐃᓂᕐᒥᒃ ᐃᖃᓇᐃᔭᕐᕕᖁᑎᖏᓐᓂᒃ 
ᒪᑐᓯᒪᑎᑦᑎᔪᓐᓇᕐᓂᖅ ᐊᐱᖁᑕᐅᓂᖓᓂ ᑕᒫᓂ ᓯᑎᐱᕆ 13, 2023−ᒥ. ᐅᒡᒍᐊᕐᓇᕋᓗᐊᖅᑐᖅ 
ᒪᒥᐊᓇᕐᒪᑦ ᐊᓯᐊᒎᕐᕕᒃᓴᐃᕈᑎᓯᒪᓂᖏᑦ ᐃᖃᓇᐃᔭᕐᕕᖕᒥᓂᒃ ᒪᑐᔭᐅᑎᑦᑎᓯᒪᔪᓐᓇᕐᓂᖅ. 
ᑕᐃᒪᐃᓚᐅᕋᓗᐊᕆᕗᑦ ᐃᖃᓗᖕᓂ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂ ᐃᖃᓇᐃᔭᖅᑏᑦ 
ᐃᖃᓇᐃᔭᕐᕕᖕᒥᓂᒃ ᒪᑐᔭᐅᑎᑦᑎᓚᐅᕐᓂᖏᓐᓂᒃ. 
 
ᐱᔭᕆᐊᖅᐸᑦ, ᓴᕿᐅᒪᑎᑦᑎᓂᐊᖅᑐᒍᑦ ᐃᑲᔪᖅᓱᐃᓂᑦᑎᓐᓂᒃ ᐊᒻᒪᓗ ᖃᓄᖅᑑᕈᓐᓇᕐᓂᖅ 
ᐃᖃᓇᐃᔭᖅᑏᑦ ᑕᐃᑲᓂ ᐱᓕᕆᕕᖏᓐᓂᒃ ᓄᖃᖓᑎᑦᑎᓂᐊᕈᑎᒃ. PSAC−ᑯᑦ ᑲᑐᔾᔨᖃᑎᒌᖏᑦ 

ᐅᐊᖕᓇᖓᓂ ᐊᒻᒪᓗ NEU−ᑯᑦ ᓄᓇᕗᒻᒥ ᐃᖃᓇᐃᔭᖅᑏᑦ ᔫᓐᓂᐊᓐᑯᑦ ᑕᐱᕇᑦ ᐃᓚᒋᓂᐊᖅᑕᕗᑦ ᓴᓪᓕᓂ ᐃᖃᓇᐃᔭᖅᑏᑦ ᑕᐃᒫᑦᓴᐃᓐᓇᖅᑕᐅᖅ 
ᐱᓕᕆᕕᖁᑎᒥᓂᒃ ᒪᑐᔭᐅᓯᒪᑎᑦᑎᓂᐊᕈᑎᒃ.  
 
ᐃᖃᓇᐃᔭᖅᑏᑦ ᐅᐊᖕᓇᖅᐸᓯᖕᒥᐅ ᐊᒃᓱᕈᕐᓇᖅᑐᒃᑰᕐᒪᑕ ᑕᒪᓐᓇᓗ ᓄᖃᖅᑎᑕᐅᔭᕆᐊᓕᒃ 
 
ᐃᓚᓕᐅᑎᓯᒪᔪᑦ ᑲᑐᔾᔨᖃᑎᒌᖕᓄᑦ ᔫᓐᓂᐊᓐᑯᓪᓗ ᑕᐱᕇᖏᓐᓄᑦ ᐱᔪᒪᑐᐃᓐᓇᕐᒪᑦ ᑕᒫᑦᓴᐃᓐᓇᖅ ᐊᔾᔨᒋᔭᐅᔪᓂᒃ ᐊᖏᖃᑎᒌᒍᑕᐅᓚᐅᖅᑐᓂᒃ 
ᐃᖃᓗᖕᓂ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ.  
 
ᐃᓚᖏᑦ ᐃᖃᓇᐃᔭᖅᑎᐅᑲᐃᓐᓇᖅᑐᑦ ᓴᓪᓕᓂ ᐃᖃᓇᐃᔭᖅᑎᐅᓕᕐᒪᑕ ᒪᕐᕉᖕᓂᒃ ᐊᕐᕌᒍᖕᓂᒃ ᐅᖓᑕᓃᓗᓐᓂᑦ, ᑮᓇᐅᔭᓕᐅᖅᑎᑕᐅᑐᐃᓐᓇᖅᓱᑎᒃ 
ᑕᒫᓂ $20.85−ᓂᒃ ᐃᑲᕐᕋᑕᒫᖅ. ᐊᓯᖏᓐᓂᒃ ᐃᑲᔫᓯᐊᖅᑖᖅᑎᑕᐅᔪᓐᓇᑦᑎᐊᖏᒻᒪᑕ ᒪᓕᒃᑕᐅᔭᕆᐊᖃᕐᓂᖏᓐᓄᑦ ᐃᖃᓇᐃᔭᖅᑎᓕᒫᓄᑦ 
ᐊᖏᕈᑕᐅᓯᒪᔪᑦ. ᑕᐃᒪᐃᓂᖓᓄᑦ ᐊᒃᓱᕈᓐᓇᖅᑐᒻᒪᕆᐊᓘᕙᒃᑐᖅ ᐃᓚᒋᔭᐅᔪᓄᑦ ᑕᒪᒃᑯᓄᖓ ᐊᖑᒪᖃᑕᕈᓐᓇᕐᓂᖅ ᐱᔭᕆᐊᖃᖅᑕᖏᓐᓂᒃ. 
ᐃᑲᔪᖅᓱᖅᑕᐅᔪᓐᓇᕐᓂᖏᑦ ᓴᓪᓕᓂ ᐃᖃᓇᐃᔭᖅᑏᑦ ᐊᑭᓕᑐᖅᑕᐅᕙᖕᓂᖏᓐᓂᒃ ᐊᒃᓱᐊᓗᒃ ᐊᒃᓱᕈᓐᓇᖅᑐᒃᑰᕈᑕᐅᕙᒃᑐᖅ. 
 
ᐱᑦᑎᐊᔪᓴᖏᓐᓂᐅᕙᖕᓂᖅ ᑕᒪᓐᓇ ᐃᓱᓕᑦᑕᕆᐊᓕᒃ 
 
ᐃᖃᓇᐃᔭᖅᑎᐅᑲᐃᓐᓇᖅᑐᑦ, ᐃᓚᖏᓐᓂᒃ ᒪᓕᒋᐊᖃᖅᑎᑕᐅᒋᓪᓗᑎᒃ, ᐊᔾᔨᒌᒃᑎᑕᐅᒐᑎᒃ ᐃᖃᓇᐃᔭᕐᕕᖕᒥᓂ ᐊᔪᖅᓴᓕᕈᑕᐅᕙᓪᓕᐊᑐᐃᓐᓇᕆᕗᑦ 
ᓄᓇᕗᒻᒥ. ᐃᖃᓇᐃᔭᖅᑎᐅᑲᐃᓐᓇᖅᑐᑦ ᐊᒃᑐᖅᑕᐅᓴᕋᐃᓐᓂᖅᓴᒻᒪᕆᐊᓘᒦᖕᑎᑕᐅᕙᖕᒪᑕ. 
 
ᔪᓂᐊᓐᑯᑦ ᑐᓂᓯᓯᒪᒐᓗᐊᖅᐳᑦ ᐊᖀᖃᑎᒌᒍᑕᐅᔪᓐᓇᖅᑐᓂᒃ ᐃᖃᓇᐃᔭᖅᑎᑦᑎᕙᒃᑐᓄᑦ. ᑕᐃᑰᓇ ᐃᖃᓇᐃᔭᖅᑏᑦ 
ᐃᑲᔫᓯᐊᖅᑖᖅᑎᑕᐅᑦᑎᐊᖃᑕᕋᔭᖅᑐᑦ ᐊᑐᕐᓗᑎᒃ ᑕᒪᐃᓐᓄᑦ ᐊᖏᕈᑎᓂᒃ. ᐊᑭᑦᑐᕆᐊᖅᑕᐅᓇᔭᕐᒥᔪᑦ ᑮᓇᐅᔭᓕᐊᕆᕙᒃᑕᖏᑦ.  
 
ᔪᓐᓂᐊᓐᑯᑦ ᑕᐱᕇᑦ ᒪᑐᐃᖓᐃᓐᓇᕐᓂᖅᑐᑦ ᐊᖏᖃᑎᒌᒐᓱᐊᕈᓐᓇᕐᓂᕐᒧᑦ, ᐃᓱᒪᖃᕋᒥᒃ ᓱᓕ ᐊᖀᖃᑎᒌᒎᓐᓇᕐᓂᖏᓐᓂᒃ. ᑭᓯᐊᓂᓕ, 
ᐃᖃᓇᐃᔭᖅᑎᑦᑎᔪᑦ ᐃᓕᑕᖅᓯᔭᕆᐊᖃᖅᐳᑦ ᐃᖃᓗᖕᓂ ᐃᒡᓗᓕᕆᔨᒃᑯᑦ ᐊᖏᕈᑎᓕᐊᕆᓚᐅᖅᑕᖏᑦ ᐱᑦᑎᐊᔪᓴᖕᓂᕐᒥᒃ ᐊᑐᖅᓯᒪᖕᒪᑕ ᑕᒪᐃᓐᓂᒃ 
ᐊᔾᔨᒌᒃᑐᐃᓐᓇᐅᑎᑦᑎᓂᕐᒧᑦ. ᐃᖃᓇᐃᔭᖅᑎᑦᑎᔪᑦ ᐱᐅᓯᒋᐊᖅᑎᑦᑎᔭᕆᐊᖃᖅᑐᑦ ᖃᓄᐃᓕᖓᑎᑕᐅᓂᖏᓐᓂᒃ ᐃᖃᓇᐃᔭᖅᑎᐅᑲᐃᓐᓴᖅᑐᑦ 
ᐊᓯᖏᓪᓗ ᐃᖃᓇᐃᔭᖅᑎᓄᑦ ᓵᖓᕙᒃᑕᖏᓐᓂᒃ ᓴᓪᓕᓂ.  
 
ᒐᕙᒪᒃᑯᑦ ᐃᖃᓇᐃᔭᖅᑎᖏᓐᓂ ᑲᑐᔾᔨᖃᑎᒌᑦ PSAC−ᑯᑦ/NEU−ᑯᓪᓗ ᓄᓇᕗᒻᒥ ᐃᖃᓇᐃᔭᖅᑎᑦ ᑕᐱᕇᖏᑦ ᑐᓴᐅᒪᔭᐅᖁᔩᓐᓇᕐᓂᐊᖅᑐᑦ 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᐃᑲᔪᖅᑕᐅᖁᔨᓂᖅ ᐃᓇᖏᖅᑕᐅᑦᑕᐃᓕᒪᔭᕆᐊᖃᕐᓂᖏᓐᓂ ᐊᓯᖏᓐᓄᑦ ᐃᖃᓇᐃᔭᖅᑎᓄᑦ ᐃᖃᓇᐃᔭᖅᑎᓪᓚᕆᖏᑦ 
ᓄᖃᖓᑎᑦᑎᓂᐊᕐᓂᕈᑎᒃ ᐃᖃᓇᐃᔭᕐᕕᖁᑎᖏᓐᓂᒃ. ᑐᓴᐅᒪᑎᑕᐅᔭᕆᐊᖃᕐᒥᔪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐱᕆᓴᒃᑯᑦ ᐃᑲᔪᕆᐊᖁᓪᓗᒋᑦ, 
ᓄᖃᑎᑦᑎᑕᐃᓕᒪᒋᐊᕈᓐᓇᕐᓂᖏᓐᓂᒃ  ᐃᖃᓇᐃᔭᕐᕕᖁᑎᒋᔭᐅᔪᓂᒃ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᑦ ᐅᔾᔨᖅᑐᑦᑎᐊᕆᐊᖃᖅᑐᑦ 
ᐃᖃᓇᐃᔭᖅᑎᑦᑎᔪᑦ ᑲᒪᑦᑎᐊᔪᓴᒋᐊᖃᕐᓂᖏᓐᓂ ᐊᑐᓇᐅᑎᑦᑎᔭᕆᐊᖃᕐᓂᖏᓐᓂᒃ ᐱᓕᕆᔨᖁᑎᖏᓐᓄᑦ ᐃᑲᔫᑎᒃᓂᒃ.  
 
ᑕᐱᕇᖕᓂᒃᑯᑦ! 
 
ᔩᓴᓐ ᐊᒻᒪᓗ ᕼᐅᓯ−ᐋᓐ 
ᔩᓴᓐ ᕉᓴᓐ, ᐊᖓᔪᖄᖓᑦ ᓄᓇᕗᒻᒥ ᐃᖃᓇᐃᔭᖅᑏᑦ ᔫᓐᓂᐊᖓᓂ ᑕᐱᕇᑦ 
ᕼᐅᓰ−ᐋᓐ ᔅᐱᐅᕆᑑ, ᐊᕕᒃᑐᖅᓯᒪᓂᕐᒧᑦ ᐊᖓᔪᖃᕐᔪᐊᑉ ᑐᖏᓕᖓ, ᒐᕙᒪᒃᑯᑦ ᐃᖃᓇᐃᔭᖅᑏᑦ ᑲᑐᔾᔨᖃᑎᒌᑦ ᐅᐊᖕᓇᖅᐸᓯᖕᒥ 


	ᓄᓇᕗᒻᒥ ᔫᓐᓂᐊᓐᑯᑦ ᑕᐱᕇᑦ ᐊᖓᔪᖄᖓᓂᒃ ᔩᓴᓐ ᕈᓵᓐᒥᒃ ᐊᒻᒪᓗ ᒐᕙᒪᒃᑯᑦ ᐃᖃᓇᐃᔭᖅᑎᖏᓐᓄᑦ ᑲᑐᔾᔨᖃᑎᒌᑦ ᐅᐊᖕᓇᖓᓂ  ᐊᖓᔪᖄᕐᔪᐊᑉ ᑐᒡᓕᕆᔭᖓᓂᒃ ᕼᐆᓰ−ᐋᓐ ᔅᐱᐅᕆᑑᑉ ᑐᓴᒐᒃᓴᓕᐊᖏᑦ ᑕᐃᒃᑯᓄᖓ ᓴᓪᓕᓂ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᒃ ᐃᖃᓇᐃᔮᖅᑎᖏᓐᓄᑦ

